
Segundé carté nabéqué'é San
Pedro

Quéqué'é Pedro lura shméné Dios
1 Na Sim6n Pedro, nahia tubi muzé nu poshté
shté Jesucristo. Quéquéa'a carté ré' lu té narialdi

ldu'i shti'dzé Dios. Por tubi favuré shté Dios nana
justé nu por Jesucristo, Salvador shté hia'a, bé'né

té recibir mizmé fe nadapé na'a. Chulé quéreldé té
por shti'dzé mé igual ziqué 1€'€ na'a. 2 Gulé bé'né
recibir zihani favuré shté Dios nu gulé cuedchi
ldu'u té mientras tsagla'gué rungué bé'a té 1é'é
Dadé Dios nu Jesus Shlama'a.

Ra shméné Jests verdadéré

3 Béne'e Dios grété' bendicion paré gapa'a tubi
vidé za'qué delanté lu mé, tubi vidé nana de
acuerdé con voluntd shté mé. Nadapa'a bendicion
ni purqué rungué bé'a hia'a el qué nagulé 1é'é
hia'a segun pudéré nu milagré ru'bé shté mé. 4 Por
tubi favuré shté mé, béne'e mé diza'qué nalasac.
Bé'né mé prometer zihani cusé ru'bé. Por mizmé
di'dzé ni nadapa'a vidé shté Dios. Guc salvara'a.
Hia adé quéreldénudi'ia'a cusé mal ziqué deseo
mal nananu la'ni ldu'u mieti por galérzebi ldu'u
méné., S Napé té bendicion nabé'né mé prome-
ter, rialdi ldu'u té shti'dzé mé; iurni runé tucaré
guéquéreldé té ziqué gubani Jesus, lu buen con-
ducté gulé gac méné nasini guéqui'. 6 Despuésé
de ni, adé rdé'édi'il si paré deseo mal nananu la'ni
ldu'ul. Hia despuésé de ni, gulé gac mé pacénci; lu

pacénci gulé gapé réspéti paré Dios, 7 Nu lu réspéti
paré Dios, gulé gapé carifii paré ra shmeéné Jesus
nu gulé gapé lléru'bé amor paré gré méné, hashté
ra narnd tushé lul. Gré ndé'é gulé bé'né cumplir
con guédubinu ldu'ul.

8 Si talé tsagla'gué guéquéreldé té de acuerdé
con cunseju ré', hiadé gaquédi'i té nabéchi sino
masru'u guné té cumplir shchi'ni Dios. Masru'u
gapél tubi vidé za'qué ziqué tubi hiagué nardé'é
zihani nashi. Iurni guéna méné masru'u rungué
bé'a té Jesucristo Shlama'a. 9 Peré el qué nadé
rianaldédi'i téchi ra cusé ré', adé riasédi'ill. Nall
ziqué ciegu. Beéa'ldé ldu'ull de qué bézuné mé
almeé shténéll de gré duldé nabéméll antsé. 10 Por
ni rnia'a lu té, béchi, gulé bé'né seguré de qué
Dios gulé mé 18'él, de qué guna'bé mé 18'él paré
gaquél shméné meé. El qué naruné cumplir ra cusé
nagunia'a la'ni carté ré', jamdas adé gaquéll bajo
ordé shté duldé 11 nu tsutéll con légré caté rnibé'a
Dios ziqué Réy paré siempré. Jesucristo Shlama'a
guni' recibir 18'él paré cuezénul 16'i'.

12 Por ni tsagla'gué rnia'a lu té gré cusé ré' aun-
qué hia nané té, nu na té firmé lu verdad nanapé
té. 13Llud'ahia naza'qué guénehia cunséjuparélé'é
té mientras nabania té paré adé guéa'ldédi'i ldu'u
té ensefansé ré'. 14 Dadé shté hia'a, Jesucristo,
bélua'a mé na de qué méré gatia. 15 Por ni gapa
cuidadé té paré rac guéagna ldu'u té ensefiansé reé'
cualquier iuré despuésé gatia.

Pedro gunahi' pudéré shté Cristo
16 Adé guandldédi'i na'a téchi ra cuendé narni'i
méné sulé por llgabé nadé rllui'idi'i shté rall.

Bélua'a na'a verda lu té lla bédchini Jesucristo con
pudéré. Na na'a testigu napé mé pudéré paré
guénibé'a meé ziqué réy. Con prupi slu na'a guna
na'a pudéré nu llni shté mé. 17 Gund na'a iuré
1é'é Dios Shtada'a bédé'é mé hunuré nu pudéré
paré shini mé Jesus, nu bédchini tubi bé dizdé
gube'e caté rabtsé'é llni. Ni tubi ndpédi'i di'dzé
paré guéni'ill lla na lugar ni. Lé'é€ bé guni'i: “Ndé'é
na shinia narac shtua'a; nalé rquité ldua'a 1&'i".
18 Lé'é na'a bini na'a bé nabédchini dizdé gube'e
purqué dzulezénu na'a 1é'é Jesus guéc dani caté

Diossantubiadi'dzi.
19 Peré ra di'dzé nabéqué'é muzé shté Dios

guahieté paré 1é'é hia'a, mas seguré nahin qué
testimonio shténa; nu quéhuné té bien si talé rdé'é
té cuendé lo qué narni'i di'dzé ni ziqué rdé'é té
cuendé tubi llni narziani lu nacahi. Gulé bédé'é
cuendé hashtérdzé guédchini, hashté guédchinillni
shté mé nu tsasé té ra di'dzé ré'. 20 Priméré gulé
bédé'é cuendé de qué gré ra di'dzé nana béqué'é
muzé shté Dios, escrité nahin la'ni Sagradas Es-
crituras, peré ni tubi chu tsasé pé runé cuntiené
di'dzé ni, sulé por Espiritu Santo tsasél pé runé
cuntienin, 1édédi'i por llni nanépél. 21 Purqué ni
tubi muzé shté Dios biadi'dzédi'i' shti'dzé Dios por
mizmé volunta shté muzé ni, sino biadi'dzi' por
pudéreé shté Epiritu Santo nand quégsé 1€'é rai'.

2
Ra mésé bishi
(Judas 4-13)
1 Guahieté nanu profeté bishi ladi ra méné is-
raelité. Zni zac guédchini ra mésé falsé entré 1é'é

té. Gueélua'a rall llga'chi ensefiansé falsé nardé'é
fin paré fe shté méné, hashté guné rall negar
Jesus, de qué guti' paré gac salvara'a. Zni cagna'bé
rall cashtigu guéc rall; nasesé gac condenar rall.

2 Zihani méné tsanalde téchi vidé mal shté mésé
ni. Guéni'i rall nezé za'qué shté Dios nahin bishi.

3 Rzebi ldu'u rall dumi; quégsigué rall 1€'é té con
ensefansé fals€, sulé paré guédé'é té dumica'arall.
Dizdé tiempé guahieté guni'i mé gac cashtigu rall,
gac condenar rall; nasesé guédchini juici shté Dios
guécrall.

4 Dios adé bé'nédi'i perduné ra ianglé nabémné
duldé guahieté sino qué bétia'a mé 1é'é rai' la'ni
gabildi. Bésé'au 1é'é rai' lu nacahi paré cuezé rai'
dzé shté juici. 5 Nu zac bémédi'i Dios perduné
gué'dchiliu tiempé shté Noe, sino qué béshe'ldé mé
tubi juici shté nisé subré guéc ra méné mal; peré
bé'mé mé salvar Noé con gadchi shfamili'. Noé
guqui' muzeé shté Dios naguadi'dzé shti'dzé mé lu
ra méné. 6 Nu Dios bé'ni' condenar; bézalll mé ra
gué'dchi Sodoma nu Gomorra. Béshe'ldé mé gui'i
hashté béac dé ra gué'dchi té paré gré ra méné
mal naze'dé despuésé, guénd rall nu guédé'é rall
cuendé nadzé'bé na juici shté Dios. 7 Peré bé'né
mé salvar Lot, tubi nguiu za'qué nu nalé riashac
1dd'i' iuré gundhi' vidé dzabé shté méné mal. 8 Lot
nguiu za'qué lu Dios, guquéréldéll entré ra méné
mal; nalé gua lda'ull iuré gunahi' malda nabé'né
méné. Bini' pé guni'i rall lu sa' rall. Dzé la gue'lé
guzac zilda'i' purqué guquéreldé méné sin ni tubi
réglé. 9Dadé Dios ndpi' pudéré té gapé mé ra méné
za'qué lu gré cusé mal té 1daguédi'i méné lu duldé;
nu napé mé pudéré cutsa'u mé méné mal paré tsa



2 San Pedro 2:10 \% 2 San Pedro 2:16

rall lu cashtigu shté juici.

10 Guné Dios cashtigu gré méné mal, ra nari-
analdeé téchi deseo mal, cumé ziqué ra naquéreldé
ziqué mbecu, nu guné mé cashtigu gré ra nanédi'i
guézu'bé diagué shti'dzé el qué narnibé'a. Méné
ni fier na rall nu adé rdzébédi'i rall lu Dios; rni'i
rall cuntré el qué nanapé mas pudéré qué l1é'é rall.
11 Peré ra ianglé nanapé mds fuersé nu pudéré
qué ra nguiu ni, adé napédi'i rai' valuré guédchi'bé
rai' demandé cuntré ra narnibé'a. Napé ra ianglé
réspéti lu Dios.

12Ra hiumbré ré' na rall ziqué ra mé nardé'édi'i
cuendé. Quéhuné rall cumplir mal deseo nananu
lalmi ldu'u rall. Destinadé na rall paré galguti.

Méné ni runé rall burné ra cusé nadé riasédi'i
rall, peré guéniti rall con gré mal deseo nanapé

rall. 13 Guné rall sufrir mizmé manéré cumé bé'né
méné sufrir por causé shté rall. Rquité ldu'u rall

gré ra dzeé tsagla'gué rall téchi cusé mal. Na rall
ziqué manché fier lu lari; rquité ldu'u rall por
deseo mal nananu la'ni ldu'u rall. Rsigué rall
méné mientras raunu rall 1é'é té lidchi té.

14 Rzebi 1du'u rall ra na'a mal; adé rdzaguédi'i
rall quéhuné rall duldé. Rsigué rall ra nanadi'i
firmé lu shnezé Dios con bishi. Bé'né rall gan

zihani dumi tanté rzebi ldu'u rall dumi. Na
condenadé rall. 15 Béniti rall purqué béru'u rall

nezé za'qué shté Dios. Guagla'gué rall mizmé
duldé nabémé Balaam, shini Beor. Balaam guc
shtd'ull gunéll gan dumi por malda. 16 Peré tubi
burré gu'pé, guni'i ma guéc Balaam por duldé
naquéhuné Balaam. Guni'i ma ziqué rni'i tubi
méné nu bédé'é ma fin galétunté shté profeté ni.

17 Ra nguiu ré' na rall ziqué tubi guérzu
nandpédi'i nisé, nu ziqué shcahi narua'a mbé.
Na condenadé rall pareé tsa rall lu mas nacahi caté
guéquéreldé rall paré siempré. 18 Rni'i nadchini

rall. Con di'dzé nadé rllui'idi'i rsini rall sa' rall lu
duldé. Rni'i rall napé mieti permisi guné mieti

duldé; zni rsigué rall méné nanapé du'pé tiempé
dizdé béru'u rall lu ensefiansé falsé. 19 Quéhuné
rall prometer liberta por ensefiansé shté rall, peré
mizmé 1é'é rall na rall bajo ordé shté médzabé
purqué cadé nguiu na ziqué esclavé shté cusé
narnibé'a 1é'é nguiu. 20 Paré ra méné nabéngué
bé'a Dadé Jesus; hia béru'u rall nezé mal caté rzé
méneé shté gué'dchiliu, si talé guéabri nguiu lu cusé
mal; sitalé guéazé gueté nguiu nezé shté Jesucristo
Salvador shté hia'a, fin shté nguiu ni na peor qué
antsé. 21 Mejuré paré nguiu ni adé nianédi'ill nezé
za'queé shté Dios qué despuésé tsutéll nezé ni, adé
tsagla'guédi'ill téchi mandadé nabédé'na'a recibir
de Dios santu. 22 Nahin ziqué narni'i tubi diché;

verda na di'dzé ni: “Lé'é mbecu béabri dchibé shté
ma ldu'u ma; nu 1é'é guchi nagualu guzé, béabri

guaguezé ma la'ni bené stubi”.

3

Guéabri Jests stubi

11é'é té narac shtua'a, ndé'é€ na segundé vésé
quéquéa'a lu té. Guérupé carté gunia'a lu té cusé
de qué hia nané té. Rac shtua'a adé guéa'ldédi'i
ldu'u té ra ensefiansé sino gapé téhin la'nildu'u té.
2Gulé béséagna ldu'u té ra di'dzé naguni'i ra muzé
santu shté Dios guahieté, nu gulé béséagna ldu'u
té mandamienté shté Dadé Jesucristo, Salvador

shté hia'a. Gulé béséagna ldu'u té di'dzé shténé mé
naguni'ina'a lu té. Na na'a poshté shté mé.

3 Priméré punté nané hia'a de qué la'ni lultimé
dzé guédchini méné naguné burné ra cuse sagrade;
guébani rall segun deseo mal nananu la'ni Idu'u
rall. 4 Guéna'bé di'dzé rall: “¢Pé fin napé promeésé
shté Cristo de qué guéabri mé stubi? purqué dizdé
gutira shtadé guélu hia'a, gré cusé riagla'gué igual
cumé dizdé bécue'shté Dios gué'dchiliu”. 5 Adé rac
shtd'udi'i rall gac bé'a rall de qué nanu gube'e nu
gué'dchiliu dizdé tiempé guahieté. Béntsa'u méhin
por shti'dzé mé, nu por mandadé shté mé gulu
meé gué'dchiliu la'ni nisé nu nanu nisé alrededuré
guiu'u. 6 Lé'é gué'dchiliu dzé ni gualu. Gré guiu'u
né'azé la'ni nisé. 7 Peré gube'e nu gué'dchiliu
nananu iurne', na destinadé paré cashtigu shté
gui'i por mizmé mandadé shté Dios. Lé'é€ gui'i
guéza'i gué'dchiliu dzé shté juici. Guéza'in con gré
ra méné mal. Tsalu grété' rall.

8 Béchi narac shtua'a, adé réa'ldédi'i ldu'u té de
qué paré Dadé Dios tubi dzé na ziqué tubi mili
izé, nu tubi mili izé na ziqué tubi dzé. ° Dadé
Dios quéac 1dé'édi'i paré guni' cumplir shti'dzé mé
ziqué runé ligabé bélda méng, sino qué Dios napé
meé pacénci paré 1é'é hia'a. Adeé rac shtu'udi'i mé
tsagnitia'a, ni tubi de 1é'é hia'a, sino rac shtu'u mé
gré ra nguiu guéabrildu'urall con1é'é¢ mé nu guné
nadzé'é rall mudé nanabani rall.

10Dzé naguéabri Dadé Jesus, guédchini' ziqué rd-
chini tubi nguba'né gue'lé, iuré ad€ nadi'il segurél.
Iurnilé'é gube'e tsalu con tubi ruidé dushé. Grété'
ra cusé narnd hia'a lu gube'e tsalu rahin con

gui'i, nu gué'dchiliu tsequi lu gui'i con gré lo qué
nananu luhin.

11 Nané té grété' ndé'é napé qué gac cumplir;
tsaluhin; por ni rqui'ni gac té mé santu, méné
naquéhuné cumplir shti'dzé mé. 12 Mientras cuezé
té dzé naguédchini mé stubi, gulé bé'né cumplir
volunta shté Dios té guédchini mé luegué. Dzé
ni gube'e tsaly; tsaluhin con gui'i junté con cusé
nananu lu gube'e tsequi; gac cambin lu be'lé.
13 Peré 1é'é hia'a dzuléza'a gube'e cubi nu tubi
gué'dchiliu cubi nana bé'né Dios prometer dizdé
antsé. Lugar ni guéquérélda'a; ndé nanu puré cusé
za'qué; gréhin gac justeé.

14 Por ni 1€'€ té narac shtua'a, mientras québezé
té gré ra cusé ré', gulé gapé mizmé 1é'é té paré
guédzelé mé 1é'é té sin ni tubi falté, sin ni tubi
cusé mal. 15 Gulé bédé'é cuendé de qué pacénci
nanapé Shlama'a, runin paré gac salvar méné.
Zni también béqué'é Pablo, bécha'a, el qué narac
shtu'u hia'a 1é'i'. Béqué'éi' mizmé di'dzé ni lu té
segun lIni nabédé'é Dios guéqui'. 16 La'ni gré ra
carté nabéque'é Pablo, nanu parté nagané paré

riasé hia'a. Nanu méné nadé rac bé'adi'i nu adé
ndadi'i rall firmé lu shnezé ra Sagradas Escrituras.

Caglu rall guéc shti'dzé Dios. Zni rlua'a rall gré
ra Sagradas Escrituras. Tsalu rall por lo qué
naquéhuné rall.

17Por nilé'é té narac shtua'a, hia qué nané té gré
ra cusé ré', gulé gupé mizmé 1é'é té. Ade tsaldidi'i
ldu'u té bishi shté méné nadé rzu'bé didguédi'i
shti'dzé Dios; adé rdé'eédi'i té si tsanaldé té téchi
rall nu guéazé gueté té shnezé Dios. 18 Mejuré
gulé bésé'dé di'dzé shté Dadé Jesucristo Salvador

shté hia'a, nu gulé bé'né recibir mas favuré shté
mé. Cha guédé'ma'a alabar 1é'é mé iurne' nu paré
siempré. Amén.

